
MISIONI : Ne ekzistojme per te lehtesuar dhe transformuar jete. 

Prof. Dr. Agim Binaj 

     Në vitin 1973 ka mbaruar fakultetin ekonomik në universitetin e Tiranës me 

titullin “Ekonomist-Kontabël”. Provimet pasuniversitare i ka mbaruar në vitin 

1991 me rezultate shumë të mira. Prej vitit 1995 e në vazhdimësi ka ndjekur kurse 

kualifikimi të vazhdueshme në Ministrinë e Financave dhe Institutin e Ekspertëve 

Kontabël. Ai ka njohuri të sistemeve kontabël te vendeve si Italia, Greqia, Turqia, 

Bullgaria, Sllovenia, etj. Në bazë të këtyre pervojave z. Agim ka themeluar 

Qendrën Studimore të Kontabilitetit, i cili është një institucion privat tashmë i 

njohur në Shqipëri. Në dhjetor të vitit 2007, ai ka fituar titullin “Trajner për 

Standartet Ndërkombëtare të Kontabilitetit” nga Banka Botërore. 

     Ai ka punuar si shef finance në marinën ushtarake në Durrës, si shef finance 

dhe kontrrolli në Komandën e Korpusit dhe të Divizionit Tiranë, si dhe në 

pozicionin e drejtorit dhe nëndrejtorit për problemet e buxhetit dhe finances në 

Ministrinë e Mbrojtjes. Nga viti 1998 e në vazhdim, është anëtar i Shoqatës së 

Kontabilistëve Shqipëtarë. 

     Për më shumë se 19 vite, z. Agim ka ushtruar profesionin e pedagogut në 

lëndën e kontabilitetit bazë dhe kontabilitetit të informatizuar, në Shqipëri e 

Kosovë. Ai gjithashtu organizon trajnime nëpërmjet Qendrës Studimore të 

Kontabilitetit për specialist të fushës së kontabilitetit të informatizuar dhe të 

hartimit të bilancit kontabël me programe bashkëkohore. Si anëtar i Shoqatës 

Shqipëtare të Atlantikut, z. Agim kryen detyrën e Drejtorit të Buxhetit në këtë 

shoqatë. Nga viti 2004 e në vazhdim, ai është pjesëmarres i rregullt në pozicionin 

e ekspertit në sesionet e posaçme të OKB në Gjenevë për Standartet 

Ndërkombëtare të Kontabilitetit, si dhe pjesëmarrës në vitin 2006 dhe 2010 në 

Kongresin e 17-të dhe 18-të Botëror të Kontabilitetit të organizuar në Stamboll 

dhe Malajzi, organizuar nga IFAC për Standartet Ndërkombëtare të Kontabilitetit. 

     Aktualisht zoti Agim Binaj është rektor i Kolegjit Universitar Qirjazi. Ai është 

autor dhe bashkëautor i veprave dhe botimeve të ndryshme ku mund të 

përmendim ndër të tjera “Kontabiliteti i informatizuar në shoqëritë private”, 

“Kontabiliteti i informatizuar në institucionet buxhetore”,”Biznesi,politika fiskale 

dhe Shqipëria në tranzicion” dhe librit “Kontabiliteti“. 

Dael Dervishi 

Një ndër themeluesit e firmës “Optima Legal & Financial”, z. Dael ka një 

ekspertizë disa vjecare në fushën e energjisë dhe burimeve natyrore.  

Ai është ish drejtor ekzekutiv i Agjencisë Kombëtare të Burimeve Natyrore në 

Shqipëri. Në këtë rol, zoti Dervishi drejtoi zhvillimin e minierave, resurseve ujore 

dhe naftës në vendin tonë. 

Ai është trajnuar në cështjet e avokatisë dhe ka shërbyer gjithashtu si Drejtor i 

Departamentit Ligjor në Agjencinë Kombëtare Shqipëtare të Burimeve Natyrore. 

Si pjesë e institutit McCain në Ëashington DC dhe si pjesë e Institutit George Ë 

Bush në Dallas, ai kërkon metodat më efikase për reformimin e sektorit të 

burimeve natyrore. Kjo e fundit per të stimuluar ekonominë dhe rritur 

transparencen në institucionet qeveritare. 

Zoti Dervishi është zgjedhur gjithashtu edhe pjesë e bordit drejtues te Dhomës së 

Tregtisë Amerikane ne Shqipëri. 

Optima Legal & Financial 

Firma “Optima Legal & Financial” ku z. Dervishi bën pjese, është e specializuar në 

cështjet e energjise dhe burimeve natyrore, në blerjen dhe përthithjen e 

korporatave, në koncesione dhe partneritete midis qeverisë dhe biznesit, në 

cështjet ligjore të sigurisë së ambjentit, në strukturimet dhe zgjidhjet e 

problemeve të cilat vijnë si pasojë e falimentit, në cështjet e taksave dhe 

prokurave, në cështjet e sigurimeve si dhe në fushat e investimit, kredive dhe 

kërkesave për investim.   

E konsideruar si një firmë ligjore udhëheqëse në sektorin e saj nga burime si 

“Legal 500”, “IFLR 1000” dhe “Corporate INTL”, ajo i shërben një klientele të gjerë 

duke filluar nga startupe e deri tek kompani te “Fortune 100”. 

Bio Produkte Merja 

Merja Bioprodukte ka filluar aktivitetin e saj në vitin 1997 në qytetin e Tiranës. 

Objektivat e tyre janë grumbullimi, përpunimi i bimëve etero-vajore dhe erëzave 

të kuzhinës, prodhimi i vajrave bimore e esenciale; tharja, ruajtja e përpunimi i 

bimëve në standarte të larta.  

Gjatë viteve 2008-2013 kanë marrë pjesë në të gjitha panairet e organizuara në 

Tiranë, Shkodër, Gjirokastër, Elbasan, dhe Prishtinë, ku kanë marrë çmime 

vlerësuese për cilësi produkti dhe mirëpritje të klientit. 

Në vitin 2014 kanë krijuar fermen e parë, në Ferras të Lushnjës me bimë, shkurre 

e drurë frutorë, kryesisht me drurë, shumë prej të cilëve nuk kanë qënë rritur më 

parë në vendin tonë.  

Që nga viti 2014 punojnë tërësisht me bimë mjekësore organike, pa pesticide, pa 

ndotësa kimike dhe pa myqe në brendësi të tyre. Ata kanë personel të kualifikuar 

për të bërë testimin e duhur të produkteve bimore përpara tharjes, dhe para e 

pas përpunimit. 

Si fillim ata kanë sjelle në treg bimë medicinale dhe erëza. Më pas ata kanë sjelle 

nje risi të re në Shqipëri, unike në llojin e saj, krijimin e trajtimeve bimore unike 

për çdo individ. Ata bëjnë evaluimin e gjendjes fizike në tërësi të personit dhe më 

pas përshtatin një kurë specifike për trajtimin e të gjitha shqetësimeve 

shëndetësore të pacientit. Trajtime të ndryshme për fytyren, pucrat, aknet, 

rrudhat, djegiet në lëkure, etj. Trajtime për sëmundje si: tensioni i lartë apo i ulët, 

aritmia në zemër, gurët dhe infeksione në veshka, gurë dhe infeksion në tëmth, 

shqetësime të tiroides, ulje e ngarkesës së hepatitit B, shqetësimet e 

menopauzës, sëmundjet e kockave, probleme me fertilitetin tek femrat dhe 

meshkujt, e shumë të tjera... 

Produktet e tyre tashmë gjenden në të gjitha qytetet e Shqipërisë, dhe në vende 

të ndryshme të Evropës si: Austri, Sofje, Bullgari, Francë, dhe në ShBA e Kanada.  

